TRIBUNAL TA' REVIZJONI AMMINISTRATTIVA
MAGISTRAT DR. CHARMAINE GALEA

Illum 14 ta’ Lulju 2022
Rikors Numru 101/2021
Shilo Curmi
Vs

II-Kummissarju tal-Pulizija

It-Tribunal,

Ra r-rikors ta’ Shilo Curmi ipprezentat fl-1 ta’ Ottubru 2021 li permezz tieghu

ppremetta s-segwenti:-

1.1. llli I-esponent applika mal-Kummissarju intimat sabiex tinhariglu licenza
ta’ Gwardjan Privat ai termini tal-Att dwar Gwardjani Privati u Ufficjali
tal-Komunita (Kapitolu 389 tal-Ligijiet ta’ Malta). L-applikazzjoni iggib

in-numru ta’ referenza PG/1105/2021.

1.2.1lli permezz ta’ ittra datata 18 t’ Awwissu 2021 (“Dok SC 1), liema ittra
giet notifikata bl-id lill-esponent fis-7 ta’ Settembru 2021 (“Dok SC 2”),

Il-Kummissarju intimat iddecieda is-segwenti:

“Ghandi ninfurmak li din l-applikazzjoni ged tigi rifjutata fl-interess
pubbliku u dan ai termini tal-Artikolu 10(b) tal-Att dwar Gwardjani
Privati u Ufficjali tal-Komunita (Kapitolu 389 tal-Ligijiet ta’ Malta).

Dan ged isehh wara li gew ikkunsidrati diversi sentenzi moghtija fil-
konfiront tieghek mill-Qorti tal-Magistrati bhala Qorti ta’ Gudikatura
Kriminali, u mill-Qorti tal-Appell Gudikatura Kriminali (sic), liema
sentenzi huma definittivi u ma jistghux jigu mibdula, liema sentenzi
meta meqjusa fl-intier taghhom jirrendu I-applikazzjoni tieghek mhux
idoneja sabiex tintlaga’ fl-interess pubbliku .



1.3.1Wli  |-Kummissarju intimat imbaghad irrefera ghas-segwenti in
gustifikazzjoni tad-decizjoni illi huwa ha fil-konfront tal-applikazzjoni tal-
esponent:

“1. Nhar it-28 ta’Novembru 2013 dwar vjolenza domestika, fost akkuzi
ohra

u
2. Diversi akkuzi ohira bejn is-sena 1999 u is-sena 2016

I1li |-esponent ihossu aggravat minn din id-deciijoni tal-Kummissarju intimat u
minnha ged jinterponi dan I-umili appell. L-aggravji kontra din id-decizjoni
huma c¢ari u manifesti u jikkonsistu fis-segwenti:

2. L-EWWEL AGGRAVJU: Id-deciZjoni tal-Kummissarju intimat tmur lil
hinn mill-Ligi

2.1.llli qari akkurat tad-dispozizzjonijiet tal-Artikolu 10 tal-Att dwar
Gwardjani Privati u Ufficjali tal-Komunita (Kapitolu 389 tal-Ligijiet ta’
Malta) huma ta’ importanza krucjali fil-konsiderazzjoni ta’ dan [-appell.

2.2.1lli sa fejn irid li applikazzjoni tigi rigettata a bazi tal-fatt li l-applikant
ikun instab hati ta’ reati fil-passat, il-legislatur jittratta dan fis-subinciz
(a) tal-Artikolu 10, senjatament il-punti (i), (v) u (vi) tieghu. F’dawn il-
kazijiet, il-Kummissarju ftit li xejn ghandu margini ta’ diskrezzjoni.

2.3. Illi b’mod mill-aktar kurjuz, ghalkemm f’dan il-kaz jidher li [-Kummissarju
intimat ged jallaccéja d-decizjoni ta’ rifjut mal-fatt li passat I-esponent kien
instab hati ta’ xi reati, id-decizjoni kjarament ticcita is-subinciz (b) bhala
I-bazi legali taghha.

2.4l tant il-Kummissarju intimat jaf li ma ghandux raguni [i jirrifjuta I-
applikazzjoni taht is-subinciz (a) tal-Artikolu 10 li kif spejegat fih elenku
dettaljat tac-cirkostanzi li fihom applikazzjoni ghall-licenza ghandha tigi
rifjutata, illi minflok jaghzel li jistrieh fuq is-subinciz (b) tal-istess Artikolu
li jaghti margini ta’ diskrezzjoni pjuttost wiesa fis-sens li “jikkunsidra li
jkun fl-interess pubbliku li jirrifjuta dik il-licenza ”;

2.5. i bl-akbar rispett, l-esponent ihoss i |-Kummissarju intimat abbuza mid-
diskrezzjoni fdata lilu mill-ligi meta huwa ghazel li jichad I-applikazzjoni
tar-rikorrent u dan minhabba li effettivament holoq kategorija ta’
projbizzjoni fuq l-ottjeniment tal-licenza ibbazati fuq reati u / jew
kontravvenzjonijiet li mhumiex kontemplati fil-/igi nnifisha. Huwa



umilment sottomess li meta jghid “l-interess pubbliku”, il-legislatur
qieghed jirreferi ghal fatturi li huma lilhinn minn sejbien ta’ htija ghal
reati u dan minhabba li r-reati li fil-fehma tal-legislatur huma ostakolu
ghall-ottjeniment tal-licenza huma ampjament (u esklussivament) trattati
fis-subinciz (a) tal-Artikolu 10 u ubi lex voluit dixit.

2.6. 1lli ghalhekk, jigi umilment sottomess li d-decizjoni attakkata tmur kontra
I-ligi u ghalhekk hija ultra vires u soggetta ghal revoka.

3. IT-TIENI AGGRAVJU: Fid-deciijoni tieghu, il-Kummissarju intimat
ikkonsidra allegati reati kommessi mill-esponent li sehhew hafna snin qabel
ma saret |-applikazzjoni

3.1.1lli di pin, u minghajr pregudizzju ghal dak li inghad aktar ‘il fuq, anke
meta fis-subinciz (a)(v) tal-Artikolu 10 il-legislatur jaghmel referenza ghal
reati kontra l-persuna jew kontra I-proprjeta, li huma reati angas serji
meta kkumparati ma dawk insemmija fis-subinciz (a)(i), il-legislatur irid li
I-projbizzjoni fuq I-ottjeniment tal-licenzja iddum biss ghal hames (5) snin
minn meta jsir ir-reat.

3.2.1lli ghalhekk, fl-aghar ipotezi ghall-esponent, |-ispirtu tal-ligi jiddetta li
kull referenza mill-Kummissarju intimat ghal reati li sehihew aktar minn
hames (5) snin qabel is-sottomissjoni tal-applikazzjoni mill-esponent u li
m’humiex imsemmija fis-subinciz (a)(i), li mhux il-kaz, hija ghal kollox
fiergha u gatt ma tista’ sservi ta’ gustifikazzjoni ghar-rifjut tal-licenza.

3.3.1lli ghall-komletezza fattwali, tajjeb jinghad i minkejja [i llum il-
Kummissarju intimat qieghed jaghzel li jirrifjuta [-applikazzjoni tal-
esponent a bazi ta’ reati li sehihew sahansitra sa mis-sena 1999, fid-29 ta’
Marzu 2012 kien komdu li johrog I-istess licenza lill-esponent bhal ma ged
tigi mitluba illum, liema licenza kienet iggib in-numru 0005858 u hija
annessa bhala “Dok SC 3”. Dan juri I-grad ta’ arbitrarjeta, inkonsistenza
u ingustizzja fil-mod kif il-Kummissarju intimat jevalwa l-applikazzjonijiet
ghal licenza li jigu quddiemu.

4. IT-TIELET AGGRAVJU: I|d-decéizjoni kontestata hija priva minn
informazzjonali importanti li hija essenzjali sabiex |-esponent jikkondudi d-
difiza tieghu sewwa u skont il-ligi

4.1.1li l-esponent huwa aggravat bil-kbir ukoll bil-fatt li fl-ittra tieghu, il-
Kummissarju intimat, bl-aktar mod vag u generiku, jirreferi ghal “diversi
akkuzi ohra bejn is-sena 1999 u is-sena 2016”. B’dan in-nugqas ta’
informazzjoni, l-esponent ged jigi menomat milli jaghmel id-difiza tieghu
sewwa ghax lanqas biss huwa edott dwar dak [i fugu il-Kummissarju intimat
ged jibbaza in parte ir-rifjut tieghu. Bl-akbar rispett, jigi sottomess illi dan



ghandu jwassal sabiex dan il-mottiv ghar-rifjut ghandu jigi injorat ghal
kollox minn dan it-Tribunal.

5. IR-RABA AGGRAVJU: L-esponent illum gheleb il-problemi li kellu fil-
passat u hemm motivazzjonijiet umani ghalfejn ghandu jinghata il-licenza

5.1.1lli kif huwa manifest minn certifikat tal-kondotta ricenti tal-esponent li
hija annessa bhala “Dok SC 47, l-istess Kummissarju intimat ic¢certifika li
l-esponent “huwa persuna ta’ kondotta tajba” u dan minhabba li f’dawn
I-ahihar snin, l-esponent gatt ma rega’ xellef difru mal-ligi. Dan il-fatt
huwa korroborat ukoll minn rapprezentant ta’ Caritas Malta, Stephanie
Grech, li rilaxxjat ittra li tiddeskrivi I-progress maghmul mill-esponent
matul dawn l-afifiar snin, li hija annessa bhala “Dok SC 5 ghall-ahjar
referenza ta’ dan it-Tribunal. Hija annessa ukoll bhala “Dok SC 6~
dikjarazzjoni mill-genituri tal-esponent Martin u Anna konjugi Curmi li
tattesta ghall-progress maghmul.

5.2.Wlli fl-ahhar nett, huwa umilment rilevat illi fid-decizjoni tieghu, dan it-
Tribunal ghandu jkun ukoll motivat minn konsiderazzjonijiet umanitarji, u
dan tenut kont li I-materja in kwistjoni hija wa#da serja hafna ghax taf tfisser
it-telf tal-iiobza ta’ kuljum tar-rikorrent. Minghajr il-licenza, [-esponent
effettivament ser jigi eskluz minn kull opportunita ta’ xoghol fis-settur li fih
huwa mharreg u ghandu esperjenza ta’ xoghol precedenti. Dan huwa ta’
inkwiet u perturbazzjoni kbira lill-esponent, li issa gabad it-triq it-tajba.

GHALDAQSTANT, l-esponent jitlob umilment illi dan it-Tribunal joghgbu
jhassar, jirrevoka u jannulla d-decizjoni amministrattiva tal-Kummissarju
intimat  kif kontenuta fl-ittra ta’ rifjut tat-18 t’Awwissu 2021 u
konsegwentament, jordna lill-istess Kummissarju intimat sabiex johrog il-
licenzja taht I-Att dwar Gwardjani Privati u Ufficjali tal-Komunita (Kapitolu 389
tal-Ligijiet ta’ Malta) skont it-talba tal-esponent. Bl-ispejjez kollha kontra I-
Kummissarju intimat li huwa minn issa ingunt in subizzjoni.

Ra r-risposta tal-Kummissarju tal-Pulizija ipprezentata fis-26 ta’ Ottubru 2021
li permezz taghha eccepixxa s-segwenti:-

1. 1lli qabel xejn, u ghall-kull bon fini, I-Avukat tal-Istat ghadu mhuwiex
notifikat ai termini tal-artikolu 181B(3) tal-Kap. 12 tal-Ligijiet ta’ Malta,

2. i l-esponent jeccepixxi illi t-talbiet tar-rikorrent huma nfondati fil-fatt u
fid-dritt u dan ghaliex ghall-kuntrarju ta" dak li ged jinghad mir-rikorrent
fir-rikors promotur tieghu, kien hemm ragunijiet validi u b’sahhithom
bizzejjed sabiex jiggustifikaw id-decizjoni tal-istess esponent li jirrifjuta I-
applikazzjoni ghall-licenzja ta’ gwardjan privat abbazi tal-Artikolu 10(b)
tal-Kapitolu 389 tal-Ligijiet ta’ Malta, kif se jkun muri u spjegat ahjar fil-
mori tas-smigh ta’ din il-kawza,



3.

i fir-rigward tal-ewwel aggravju dan it-Tribunal mhuwiex il-forum
kompetenti sabiex tiddeciedi kwistjonijiet ta’ ghemil amministrattiv li
allegatament huwa ultra vires. Di piu’, fir-rigward tal-ewwel u tieni
aggravju ghandu jigi rilevat li I-artikolu 10(a) m’ghandux siwi ghall-kaz
odjern, gjaladarba [-esponent irrifjuta l-applikazzjoni abbazi tal-artikolu
10(b) tal-Kap. 389 tal-Ligijiet ta’ Malta, liema artikolu jaghti diskrezzjoni
lill-esponent i jirrifjuta applikazzjoni ghall-licenzja fl-interess pubbliku.
Meta wiehed ihares lejn artikolu 10(b) tal-Kap. 389 tal-Ligijiet ta’ Malta,
jidher car Wi |-legislatur qatt ma eskluda li applikazzjoni ma tistax tigi
rifjutat abbazi tal-artikolu 10(b) tal-Kap. 389 tal-Ligijiet ta’ Malta
minhabba li r-rikorrent instab hati ta’ reati u ghaldagstant li kieku I-
legislatur ried jeskludi [-possibilita’ kien jistipula tali limitazzjoni in omagg
ghall-principju Ubi Lex Voluit Dixit;

[li I-esponent jirrileva li fid-dawl tar-reati kommessi mir-rikorrent elenkati
fil-fedina penali hawn annessa u mmarkata bhala "'DOK COP’, ma setax
Jjilga’ I-applikazzjoni, u dan skont il-kunsiderazzjonijiet li ghamel ai termini
tal-artikolu 10(b) tal-Kap. 389 tal-Ligijiet ta’ Malta. L-esponent huwa tal-
umli fehma li r-rikorrent ghandu jkun persuna ta’ ezempju f’xogholu u
mhux jagixxi b’atti li suppost qed jipprevjeni hu stess f’kaz li jinghata I-
licenzja ta’ gwardjan privat. Illi meta wiehed jikkunsidra r-reati kommessi,
I-esponent ma jhossx li r-rikorrent huwa persuna idonea sabiex jaghmel ix-
xoghol ta’ gwardjan privat. Huwa ghalhekk ragjonevoli li [-Kummissarju
tal-Pulizija wasal ghal din id-decizjoni li jirrifjuta I-applikazzjoni;

i I-esponent jaghmel referenza ghal sentenza li fiha dan I-Onorabbli
Tribunal kif diversament presedut apprezza r-rwol li ghandu |-
Kummissarju fil-arug ta™ tali licenzji, u cioe" illi sabiex jasal ghad-
decizjoni, irid jibbilancja I-interess tal-applikant li jkollu licenzja, mal-
interess tal-pubbliku in generali illi individwi li jigu vestiti bil-kariga ta’
gwardjan privat jew gwardjan lokali, ikunu individwi ta’ karattru
affidabbli u sod biex b’hekk ikunu jistghu jaqdu d-dmirijiet tagZzhom
b’responsabilita. Ir-rikorrent irrid jirrikonoxxi li I-licenzja li applika
ghaliha ggorr mag#ha certu piz u responsabilita. Dan peress illi min ikun
fil-pussess ta” tali licenzja jigi vestit b ’kariga pubblika u jkollu poteri simili
ghal dawk ta’ ufficcjal tal-Pulizija, u ghalhekk, I-evalwazzjoni tal-
applikazzjoni trid tkun wazda ezawrenti kemm jista™ jkun. Fis-sentenza fl-
ismijiet David Vincenti vs Kummissarju tal-Pulizija, deciza fl-4 ta” April
2013 (Rik Nru 275/2011), dan I-Onorabbli Tribunal kif diversament
presedut ghamel is-segwenti osservazzjonijiet:

It-Tribunal jibda biex josserva li gzalkemm ai termini ta’
I-Artikolu 25(1) tal-Kap. 446 tal-Ligijiet ta° Malta
dikjarazzjoni ta” #tija gfal reat li dwaru ssir Ordni ta’
Probation ghandha titgies brala li ma tkunx
dikjarazzjoni ta" Atija ghal ebda fini li jkun, ma jfissirx li



r-reat in kwistjoni u I-fatturi li wasslu gAat-twettiq ta” dak
ir-reat ma gaandhomx jittiezdu in konsiderazzjoni gall-
fini li jigi determinat jekk huwhiex o meno fl-interess
pubbliku li persuna ting#ata licenzata” Gwardjan Privat.
Ghalhekk il-Kummissarju tal-Pulizija gustament #a
dawn il-fatturi in konsiderazzjoni hu u jikkonsidra t-talba
tar-Rikorrent ghall-arug ta’ licenza ta™ Gwardjan
Privat......

B’hekk ghalkemm ir-rikorrent ¢ertament ma huwhiex ta’
Xi minacca ghas-socjeta’, u dana partikolarment f’sens
kriminali — it-Tribunal ma jqisx li kemm-il darba I-istess
rikorrent kellu jinghata licenza ta” Gwardjan Privat dan
ikun ta’ gid ghalih u ghas-socjeta’. Konsegwentement
ghalhekk ma huwhiex fl-interess pubbliku li tinzareg
licenza ta” Gwardjan Privat favur ir-Rikorrent.!

6. Illi ghalhekk, jidher car illi t-Tribunal ukoll gieg#ed jinterpreta I-interess
pubbliku bzala bazi ta’ rifjut fsens aktar wiesgha, u c¢ioe’ mhux biss
b’rabta ma" xi biza' illi l-applikant jista® jkun ta’ xi periklu pubbliku f’sens
kriminali. Kien ghalhekk gust u ragjonevoli I-Kummissarju tal-Pulizija li
f’dawn ic-cirkostanzi uza d-diskrezzjoni moghtija lilu bil-ligi u ghazel illi
jirrifjuta I-applikazzjoni tar-rikorrenti;

7. Illi ikun siewi [i jigi elenkat illi, permezz tad-diskrezzjoni fdata lill-
esponent, dan ghamel [-almu tieghu sabiex jibbilancja I-interess tal-
applikant mal-interess pubbliku in generali. Infatti, dan jidher bic-car
ghaliex il-Kummissarju tal-Pulizija f"Marzu tal-2012 hareg il-licenzja lir-
rikorrent nonostante li ma kellux il-fedina penali netta izda wara dak iz-
Zmien ir-rikorrent instab hati ta’ diversi reati ohra u ghaldagstant [-
esponent ezercita |-obbligi tieghu.

1lli ghalhekk fid-dawl ta’ dak kollu suespost, il-Kummissarju tal-Pulizija
dehrlu gustament illi ma kienx fl-interess pubbliku li zinhareg il-licenzja ta’
gwardjan privat lir-rikorrent meta sahansitra ir-rikorrent wettaq reat waqt
li huwa kien diga fil-pussess tal-licenzja ta’ gwardjan privat;

8. Mli fir-rigward tat-tielet aggravju ai termini tal-Artikolu 11 tal-Kap 389
tal-Ligijiet ta’ Malta jindika b’mod car illi f’kaz ta’ rifjut taht [-Artikolu 10
(b) m’hemmx ghalfejn jinghataw ragunijiet dettaljati izda ‘ikun bizzZejjed li
jiddikjara li I-licenzja tkun giet rifjutata fl-interess pubbliku’;

9. Illi b’referenza ghar-raba’ aggravju, minkejja lir-rikorrent ma nghatax I-
licenzja ta’ gwardjan dan ma jfissirx li [-istess rikorrent huwa prekluz /i

1 Enfazi mizjud mill-esponenti



jaghmel kull tip ta’ xoghol iehor, izda dan ifisser biss illi ma jistax jaghmel

IX-xoghol ta’ gwardjan privat proprju minhabba li gwardjan privat irid
ikollu karattru affidabbli u responsabbli biex ikun kapaci jaghmel dan it-
tip ta’ xoghol. Jekk hemm xi xoghol illi r-rikorrent huwa kwalifikat ghalih
u kapaci jaghmlu, hadd ma qieghed izomm lir-rikorrent milli jaghmel tali
xoghol u ghalhekk is-sitwazzjoni tieghu ma tistax titqies li hi tort tal-
esponent. lI-Kummissarju tal-Pulizija wara li johrog il-licenzja ma ghandu
ebda kontroll fejn se jintbaghat jahdem [-impjegat u f’liema sitwazzjoni se
Jjsib ruhiu, b’hekk il-Kummissarju tal-Pulizija ghandu kull dmir i jizen sew
ic-cirkostanzi u jiehu decizjoni skont kif thkun mitluba minnu ai termini
stipulati fil-Ligi.

10.1lli finalment b’referenza ghat-talba hekk kif dedotta mir-rikorrent, I-
esponent jirrileva illi dan I-Onorabbli Tribunal ma jistax jaghti [-licenzja
ta’ Gwardjan Privat u dan ghaliex il-kompetenza tat-Tribunal hija
purament walida ta’ revizjoni ta’ decizjonijiet u mhux li jarroga fuqu I-
poter decizjonali li ghandhom l-awtoritajiet pubblici.

Ghaldagstant, in vista tas-SUeSpost, l-esponent gieghed bl-akbar rispett jadixxi lil
dan I-Onorabbli Tribunal sabiex jichad it-talbiet tar-rikorrent fl-interita* taghhom
bl-ispejjez kontra I-istess rikorrent.

Salv eccezzjonijiet ulterjuri jekk ikun il-kaz.

Sema’ x-xhieda;

Ra d-dokumenti esebiti mill-partijiet;

Sema’ t-trattazzjoni;

Ra li I-kawza thalliet ghal-lum ghas-sentenza.

IKKUNSIDRA:

[l r-rikorrenti hassu aggravat b’decizjoni tal-Kummissarju intimat datata 18 ta’
Awwissu 2021 li rrifjuta I-applikazzjoni tieghu ghall-hrug ta’ licenzja ta’ gwardjan
privat. Ir-raguni moghtija mill-istess Kummissarju kienet li mhux fl-interess
pubbliku li tinhareg tali licenzja minhabba sentenzi kriminali li nghataw fil-
konfront tar-rikorrent.

Ir-rikorrent spjega illi filwaqt li huwa minnu li ghadda minn zmien diffi¢li fejn
kien jabbuza minn sustanzi ille¢iti, liema abbuz wasslu biex ikollu problemi anke
mal-genituri tieghu, illum il-gurnata huwa rriforma ruhu, jghix mal-genituri tieghu

u jiddispjacieh ta’ dak kollu li ghamel.

In kontro-ezami r-rikorrent stqarr illi huwa kien impjegat bhala xufier tat-taxi.



ll-genituri tar-rikorrent, Martin u Anna Curmi, xehdu illi r-rikorrent kien fittex
ghajnuna minghand il-Caritas u ilu “clean” madwar sentejn u nofs. Spjega li huma
wkoll, bhala genituri, jattendu 1-Caritas biex isegwu I-progress tieghu. Spjegaw li
meta kienu ghamlu rapporti ta’ vjolenza domestika fil-konfront tieghu huma riedu
jifthulu ghajnejh u gatt ma kienet I-intenzjoni taghhom 1i binhom jigi ttimbrat
bhala persuna ta’ kondotta hazina jew li jhassrulu xi prospetti ta’ xoghol.

Maria Caruana, rapprezentanta ta’ Caritas Malta, spjegat illi r-rikorrent kien ilu
snin f’kuntatt mal-Caritas u ghalkemm dahal u hareg fhafna programmi,
prezentement kien gieghed tajjeb hafna u jittihdulu kampjuni tal-urina li minn
Dicembru 2019 taw rizultati negattivi. Mistogsija dwar il-fatt li r-rikorrent kien
volontarjament ihalli I-kampjuni u allura seta’ jaghzel hu meta jmur u meta ma
jmurx, ix-xhud galet illi meta persuna tkun mahkuma mill-vizzju ma toqghodx
taghmel dawn il-kunsiderazzjonijiet.

Ikkunsidra:

[li t-Tribunal se jibda biex jissorvola I-ewwel e¢¢ezzjoni tal-Kummissarju intimat,
u cioe’ illi I-Avukat tal-Istat ma giex notifikat bir-rikors promutur.

Kif diga’ kellu I-okkazjoni jghid f’diversi sentenzi, it-Tribunal hu tal-fehma li fi
proceduri istitwiti quddiemu, li huma proceduri partikolari u ta’ natura ben
specifika in kwantu intizi u diretti ghar-revizjoni ta' atti amministrattivi, ma
hemmx il-htiega tan-notifika tar-Rikors promotur lill-Avukat tal-Istat oltre n-
notifika ta' I-Awtorita” appellata, u dana stante li tali notifika la hija mehtiega ai
termini ta’ 1-Att dwar il-Gustizzja Amministrattiva, Kapitolu 490 tal-Ligijiet ta’
Malta, i hija I-Ligi li tirregola I-pro¢edura quddiem it-Tribunal, u langas ma hija
mehtiega mid-disposizzjonijiet tal-Kapitolu 389 tal-Ligijiet ta’ Malta, li hija 1-Ligi
partikolari applikabbli fil-kaz in ezami. Ai termini ta’ I-Artikolu 15(3) tal-
Kapitolu 490 tal-Ligijiet ta’ Malta, ir-rikors li jigi pprezentat quddiem it-Tribunal
ghandu jigi notifikat lill-amministrazzjoni mhux iktar tard minn hamest ijiem utili
mid-data tal-prezentata. ld-disposizzjonijiet ta’ l-artikolu 3 fejn ghandhom
x’jagsmu ma’ l-ispeditezza tal-proceduri ghandhom jigu osservati fil-kaz tar-
risposta. Ghalkemm ai termini tad-disposizzjoni generali kontenuta fil-Kodi¢i ta’
Organizzazzjoni u Pro¢edura Civili, senjatament I-Artikolu 181B, kull rikors,
guramentat jew le, jew att gudizzjarju iehor maghmul kontra I-Gvern ghandu jigi
notifikat lil kull kap ta’ dipartiment tal-gvern li kontra tieghu jkun dirett u lill-
Avukat tal-Istat, id-disposizzjonijiet specjali relattivi ghall-Ligi Amministrattiva,
ossia |-Kapitolu 490 tal-Ligijiet ta’ Malta, u fil-kaz in ezami |-Kapitolu 389 tal-
Ligijiet ta’ Malta, ma jesigux tali notifika lill-Avukat tal-Istat ukoll. Ghal kull buon
fini jigi osservat li ai termini ta’ 1-imsemmi Artikolu 181B tal-Kapitolu 12 tal-
Ligijiet ta’ Malta, 1-effett tan-nuqqas tan-notifika tar-Rikors promotur lill-Avukat
tal-1stat hu li ma jibdiex jiddekorri t-terminu ghar-Risposta ta’ 1-intimat, fil-kaz in
ezami terminu ta’ ghoxrin gurnata. Jirrizulta illi fil-kaz in ezami, I-Kummissarju



intimat ipprezenta r-risposta tieghu fit-terminu. Ghaldagstant din I-e¢¢ezzjoni
gieghda tigi michuda.

Ili sorvolata din il-kwistjoni, it-Tribunal se jindirizza l-erba’ aggravji mressqa
mir-rikorrent, u cioe:

1. i d-decizjoni appellata tmur lil hinn mil-ligi;

2. i I-Kummissarju kkunsidra reati kommessi hafna snin gabel;

3. ld-decizjoni hija niegsa minn informazzjoni importanti u essenzjali biex ir-
rikorrent jikkonduci d-difiza tieghu sewwa u skont il-ligi;

4. Wlum il-gurnata r-rikorrent gheleb il-problemi li kellu fil-passat u hemm
motivazzjonijiet umani ghala ghandha tinhareg il-licenzja.

Fir-rigward tal-ewwel aggravju, ir-rikorrent isostni li I-Kummissarju intimat ma
setax jiehu in konsiderazzjoni sentenzi kriminali li nghataw fil-konfront tar-
rikorrenti ladarba dawn ma kinux jaqghu taht I-Artikolu 10 (a) tal-Kapitolu 389
tal-Ligijiet ta’ Malta. Illi ghall-ahjar intendiment ta’ dan l-aggravju, it-Tribunal
jirrileva illi ¢-¢itat artikolu jelenka numru ta’ reati li jekk wiehed jinstab hati
taghhom ma jkunx eligibbli biex jottjeni licenzja ta’ gwardjan privat b’mod
perpetwu jew temporanju, u dan skont in-natura tar-reat kommess.

Il filwaqt li huwa minnu li r-reati li jirrizultaw mill-fedina penali tar-rikorrent ma
jiskwalifikawx lir-rikorrent taht I-artikolu 10 (a) tal-Kapitolu 389 tal-Ligijiet ta’
Malta, madanakollu dan ma jfissirx li I-Kummissarju intimat ma jistax jiehu in
konsiderazzjoni l-istess reati biex jasal ghall-gudizzju tieghu. Illi pero’, kif se
jinghad iktar ‘I isfel, il-fedina penali wahidha mhux dejjem u necessarjament,
huwa kejl tajjeb biex wiehed jaghmel assessjar ragjonevoli jekk applikant hux
persuna idonea o meno biex tigi fdata bil-licenzja ta’ gwardjan privat. Kieku kien
hekk allura jista’ jigi abolit kwalunkwe kuncett ta’ rijabilitazzjoni li jista’ jkun
applikabbli ghall-kaz partikolari.

I1li ghaldagstant I-ewwel aggravju gieghed jigi michud.
Ili t-Tribunal se jghaddi biex jindirizza t-tieni, it-tielet u r-raba’ aggraviji.
[li mid-decizjoni appellata esebita a fol.6 tal-process jirrizulta li I-Kummissarju
intimat irrifjuta I-hrug tal-licenzja de quo in vista tas-segwenti sentenzi kriminali,
u cioe :-

1. Sentenza tat-28 ta’ Novembru 2013 dwar vjolenza domestika, fost akkuzi

ohra;

2. Diversi akkuzi ohra bejn is-sena 1999 u s-sena 2016.

i r-rikorrent jissottometti illi din id-decizjoni hija niegsa minn informazzjoni

importanti u essenzjali biex jikkonduci d-difiza tieghu b’mod tajjeb. Illi dan it-
Tribunal jagbel ma’ dan I-aggravju ghaliex huwa tal-fehma illi f’decizjoni ta’

awtorita pubblika ghandha titnizzel informazzjoni bizzejjed biex min jir¢iviha
jitpogga mill-ewwel f{’posizzjoni 1i jkun infurmat bic-cirkostanzi kollha Ii
sawwruha. Filwaqt li huwa minnu li I-Kummissarju intimat i¢¢ita sentenza wahda
u ghamel referenza ghal “diversi akkuzi ohra bejn is-sena 1999 u s-sena 2016,
dan ma jammontax ghal esposizzjoni ¢ara ta’ informazzjoni essenzjali biex tpoggi
lil dak li jkun f’posizzjoni li jkun jista’ jhejji adegwatament l-appell tieghu fi ftit
granet, u dan meta I-kondotta tal-Pulizija ma tkun turi ebda wiehed mir-reati li
ghalihom ikun hemm referenza ghalih fid-decizjoni ricevuta. Ghaldagstant, it-
Tribunal, filwaqt li hu konxju li ai termini tal-proviso ta’ artikolu 11 tal-Kapitolu
389 tal-Ligijiet ta” Malta, il-Kummissarju m’hu tenut jaghti ebda spjegazzjoni lill-
applikant jekk I-applikazzjoni tigi michuda fl-interess pubbliku, dan it-Tribunal
huwa tal-fehma illi amministrazzjoni tajba tirrikjedi li I-applikant ikun infurmat
abbazi ta’ liema sentenzi l-applikazjoni tieghu giet michuda.

i r-rikorrenti jilmenta wkoll mill-fatt li I-Kummissarju intimat ha in
konsiderazzjoni reati li huwa wettag hafna snin gabel u li ma hax in
konsiderazzjoni li llum il-gurnata huwa rriforma ruhu.

I1li huwa evidenti, anke kif xehed ir-rikorrent u anke Maria Caruana, illi r-huwa
ghadda minn perjodu fejn kien jabbuza minn sustanzi ille¢iti. Dan kien pjuttost
perjodu twil li certament beda mill-2005 ‘il quddiem. Illi f’dan il-perjodu nghataw
is-segwenti sentenzi principali fil-konfront -tieghu, u ¢ioe:

1. Sentenza tal-15 ta’ Frar 2008 fejn instab hati ta’ serq u misapproprazzjoni ta’
ittri li kienu destinati ghal diversi persuni u dan meta kien jahdem bhala pustier.
Ghal dawn ir-reati huwa gie liberat bil-kundizzjoni li ma jaghmilx reat iehor fi
zmien tliet (3) snin;

2. Sentenza tat-28 ta’ Novembru 2013 fejn instab hati li bl-imgieba tieghu
ikkaguna biza’ lil ommu Anna Curmi li se tintuza vjolenza kontriha, kif ukoll li
gab ruhu b’mod li taha fastidju. Permezz tal-istess sentenza instab hati wkoll li
wettaq reat waqt l-operazzjoni ta’ sentenza ta’ liberta kundizzjonata. Ghal dawn
ir-reati huwa gie kkundannat hames (5) xhur prigunerija;

3. Sentenza tas-6 ta’ Mejju 2013 fejn instab hati ta’ pussess ta’ eroina u li
kkommetta reat waqt l-operazzjoni ta’ sentenza ta’ liberta kundizzjonata. Huwa
gie mpoggi taht Ordni ta’ Probation ghal zmien tmintax (18)-il xahar u mmultat
hamsin ewro (€50).

[li t-Tribunal jifhem ir-responsabbilita” kbira li I-Kummissarju intimat ghandu fil-
hrug ta’ licenzja ta’ gwardjan privat meta wiehed iqgis in-natura tad-dmirijiet tal-
istess gwardjani. It-Tribunal jara d-diskrezzjoni tal-Kummissarju intimat bhala
mizien fejn f’keffa minnhom hemm I-interess pubbliku u fil-keffa I-ohra hemm
id-dritt li persuna tigi koncessa lilha I-licenzja in kwistjoni. Biex wiehed isib
bilan¢ jista’ jkun ezercizzju difficli u delikat. Hafna drabi, kazijiet simili, jaslu
quddiem dan it-Tribunal ghaliex proprju il-keffa tal-interess pubbliku tinghata
aktar piz mid-dritt tal-individwu li jottjeni I-licenzja in kwistjoni u I-ezer¢izzju li

dan it-Tribunal irid jaghmel huwa li jara jekk dak il-piz li nghata lill-interess
pubbliku kienx wiehed gustifikat fi¢c-cirkostanzi kollha tal-kaz.

Ili t-Tribunal josserva illi I-Kummissarju intimat ma pprezenta ebda sentenza
minn dawk elenkati hawn fuq u t-Tribunal allura se jkollu jistrieh fuq il-fedina
penali esebita, liema fedina penali naturalment tirrifletti biss ir-reati u I-piena u
xejn izjed minn dak li seta’ ntgal fl-istess sentenzi. It-Tribunal josserva wkoll illi
ghajr dak kontenut fir-risposta tieghu, il-Kummissarju intimat ma spjegax
quddiem dan it-Tribunal il-kunsiderazzjonijiet li ghamel u x’¢irkostanzi mmilitaw
kontra I-hrug tal-licenzja in kwistjoni. Illi ghalkemm fir-risposta nghad li wara li
ra r-reati kommessi, hass li r-rikorrent ma huwiex persuna idonea biex taghmel ix-
xoghol ta’ gwardjan privat, it-Tribunal huwa tal-fehma illi fi pro¢eduri quddiemu,
il-Kummissarju intimat irid jispjega b’¢ertu dettall x’kien li wasslu ghad-decizjoni
tieghu. Ghal dan it-Tribunal mhuwiex bizzejjed li wiched jaghti harsa biss lejn il-
fedina penali izda jrid jigi spjegat b’mod iktar ¢ar x’wassal ghad-decizjoni tar-
rifjut, u dan spec¢jalment meta r-rifjut ikun abbazi tal-interess pubbliku.

Ili t-Tribunal, jifhem li zball tal-passat, sakemm wiehed jaghraf li zbalja u
jiddispjacieh ghal tali zball, m’ghandux izommu milli jkompli b’hajtu, dan iktar u
iktar meta l-izbalji jkunu saru x’aktarx minhabba d-dipendenza fuq id-droga.
B’dana kollu t-Tribunal m’hu ged inaqqas xejn mill-gravita tar-reati li wettaq ir-
rikorrent. Pero’, min-naha l-ohra, it-Tribunal huwa tal-fehma illi ma ngabet I-ebda
prova konkreta da parti tal-Kummissarju intimat li r-rikorrent jista’ jkun ta’ xi
theddida ghall-interess pubbliku u dan meta wiehed iqis il-provi mressga mir-
rikorrent li juru pjuttost il-kontra, u ¢ioe™ li huwa jrid verament jimxi ‘1 quddiem
b’hajtu u gieghed jirsisti biex itejjeb ix-xoghol tieghu. Illi dan it-Tribunal, minn
dak li sema’ ma jista’ jirriskontra 1-ebda cirkostanza oggettiva li tqajjem f"mohhu
dak l-allarm i r-rikorrent jista’ jipperikola 1-benessere tal-pubbliku. Illi
ghaldagstant dan it-Tribunal huwa tal-fehma li r-rikorrent ghandu jinghata dan i¢-
¢ans, biex jekk verament irid, jimxi ‘1 quddiem b’hajtu, pero” dejjem irid izomm
f"'mohhu li I-fidu¢ja i jista’ qed jaghtih dan it-Tribunal irid jibga’ kontinwament
jahdem ghaliha sabiex ma jitlithiex.

Ghaldagstant, dan it-Tribunal igis li I-Kummissarju intimat ghandu jirrevedi d-
decizjoni tieghu fid-dawl ta’ dak li ntqal hawn fug.

Finalment it-Tribunal jirrimarka illi huwa jista’ biss jannulla d-decizjoni appellata
u mhux jordna, kif mitlub, lill-Kummissarju intimat japprova l-applikazzjoni tar-
rikorrenti ghall-hrug tal-licenzja ta’ gwardjan privat. Tali diskrezzjoni hija
mhollija biss f"idejn il-Kummissarju intimat.

DECIDE

Ghaldagstant, it-Tribunal, ghar-ragunijiet hawn fug moghtija, gieghed jaqta’ u
jiddeciedi billi fil-parametri espressi hawn fuq, jilga’ I-appell tar-rikorrent u jichad

ir-risposta tal-Kummissarju intimat. Konsegwentement gieghed ihassar u jannulla
d-decizjoni appellata datata 18 ta’ Awwissu 2021.

Bl-ispejjez kontra I-Kummissarju intimat.

Magistrat Dr. Charmaine Galea
President tat-Tribunal ta’ Revizjoni Amministrattiva

Diane Gatt
Deputat Registratur

12



